	

	Na osnovu člana 3 Sporazuma između Vijeća ministara Bosne i Hercegovine i Vlade Republike Slovenije o saradnji u oblasti kulture, obrazovanja i nauke ( Službeni glasnik BiH br. 1/2001 ) i tačke 5.1  Protokola šestog zasjedanja Zajedničkog odbora za naučnu i tehnološku saradnju između Bosne i Hercegovine i Republike Slovenije, održanog 13.04.2006., Ministarstvo vanjskih poslova Bosne i Hercegovine, Odjel za međunarodnu naučnu, tehničku, obrazovnu, kulturnu i sportsku saradnju objavljuje

K O N K U R S

za sufinansiranje zajedničkih naučnoistraživačkih projekata u okviru naučne i tehnološke saradnje između Bosne i Hercegovine i Republike Slovenije u 2008. i 2009.godini 
1. Predmet konkursa je sufinansiranje međusobnih posjeta ( troškovi putovanja i boravka ) istraživača iz Bosne i Hercegovine i slovenačkih istraživača koji rade na zajedničkim projektima i to: 

· kraće posjete do 12 dana i 

· duži boravci od 1 do 3 mjeseca.

2. Kriteriji za izbor projekata za sufinansiranje su: 

· značaj rezultata istraživanja za ekonomski i društveni razvoj Bosne i  Hercegovine 

· naučna vrijednost i / ili primjenjivost istraživanja 

· potencijalna mogućnost za uključivanje u istraživačke projekte EU 

· upotrebljivost rezultata istraživanja u praksi, odnosno u ekonomiji zemlje 

· reference istraživačke grupe 

· uključivanje mladih istraživača 

· izvodljivost projekta

3. Vrijeme izvođenja zajedničkih istraživačkih projekata je dvije godine.
Predviđeni termin početka rada na projektima je 1.1.2008.      
4. Prijava za konkurs treba da sadrži sljedeće elemente:
a) naziv projekta
b) podatke o instituciji koja predlaže projekat
c) podatke o glavnom istraživaču na projektu iz BiH i iz Slovenije sa najznačajnijim publikacijama koje se odnose na sadržaj projekta, a objavljene su u poslednjih 5 godina
d) opis projekta
e) plan razmjene posjeta bosanskohercegovačkih i slovenačkih istraživača za svaku godinu projekta.

5. Prijave projekata na Konkurs podnose se na obrascima koji se mogu kopirati sa web-stranice Ministarstva vanjskih poslova  www.mvp.gov.ba (pod " Međunarodna saradnja  – Projektna saradnja") ili dobiti u Odjelu za međunarodnu naučnu, tehničku, obrazovnu, kulturnu i sportsku saradnju Ministarstva vanjskih poslova, telefon 033 281 256.

6. Prijava projekata na konkurs mora stići do četvrtka, 31. maja 2007.god., do 12.00 sati, na adresu: 

Ministarstvo vanjskih poslova 
Bosne i Hercegovine
Odjel za međunarodnu naučnu, tehničku,
obrazovnu, kulturnu i sportsku saradnju
Musala 2
71 000 SARAJEVO

Institucije partneri iz R.Slovenije prijavu također moraju predati u nadležno ministarstvo u R.Sloveniji ( Ministarstvo za visoko obrazovanje, nauku i tehnologiju R.Slovenije ), zaključno sa četvrtkom, 31.maja 2007. god., do 12.00 sati. Istraživači iz Bosne i Hercegovine, za učešće u zajedničkim projektima, treba da obezbijede i pismenu saglasnost slovenačkog partnera na aplikacionom obrascu.

· Na konkurs se mogu prijaviti kandidati koji borave i rade u Bosni i Hercegovini. 

· Zajednički odbor za naučnu i tehnološku saradnju između Bosne i Hercegovine i R.Slovenije izvršit će izbor projekata u okviru kojih će se finansirati boravci  istraživača, o čemu će istraživači biti obaviješteni u poslednjem tromjesečju 2007. godine.


